
30 avqust 2020-ci il, bazar 3
Prezidentin köməkçisi: Azərbaycanda sanitar-

epidemioloji vəziyyət nəzarət altındadır

Azərbaycanda sanitar-epidemioloji vəziyyət nəzarət altındadır. Korona-
virusla bağlı vəziyyət sabitləşib və yoluxmalar azalıb. 

AZƏRTAC xəbər verir, bunu 
Azərbaycan Respublikası Prezidentinin 

köməkçisi-Prezident Administrasiyası-
nın Xarici siyasət məsələləri şöbəsinin 

müdiri Hikmət Hacıyev Nazirlər Kabineti 
yanında Operativ Qərargahın brifinqində 
deyib.

Prezidentin köməkçisi qeyd edib ki, 
Azərbaycanda COVID-19 infeksiyasının 
yarada biləcəyi təhlükənin qarşısının 
alınması istiqamətində həyata keçirilən 
preventiv tədbirlər nəticəsində, eləcə 
də əhalinin tətbiq olunan karantin və 
gigiyena qaydalarına daha ciddi və 
məsuliyyətlə əməl etməsi, dövlət-
vətəndaş həmrəyliyi sayəsində ölkədəki 
sanitar-epidemioloji vəziyyət stabilləşib, 
yoluxma hallarının kəskin azalmasına 
nail olunub.  

“Bugünkü rəqəmlər bizi sevindirir. 
Bununla yanaşı, bir daha vətəndaşları 
xüsusi karantin rejiminin tələblərinə 
riayət etməyə çağırırıq”, - deyə Hikmət 
Hacıyev bildirib. 

Hikmət Hacıyev: Xaricdəki vətəndaşlarımızın 
Azərbaycana gətirilməsi davam etdirilir

 Bu sözləri Azərbaycan Respubli-
kası Prezidentinin köməkçisi-Prezident 
Administrasiyasının Xarici siyasət 
məsələləri şöbəsinin müdiri Hikmət Ha-

cıyev Nazirlər Kabineti yanında Operativ 
Qərargahın brifinqində deyib.  

Prezidentin köməkçisi bildirib 
ki, Mərkəzi Asiya ölkələrindən, o 

cümlədən Türkmənistan və Qazaxıs-
tandan Azərbaycan vətəndaşlarının 
testdən keçərək müxtəlif qruplarla bərə 
nəqliyyatı vasitəsilə ölkəmizə gətirilməsi 
davam etdirilir. Bundan əlavə, Bakı-İs-
tanbul istiqamətində reyslər də fəaliyyət 
göstərir. 

“Vətəndaşlarımızı zərurət olmadığı 
təqdirdə xarici səfərlər etməməyə çağırı-
rıq”, - deyə Hikmət Hacıyev qeyd edib. 

Operativ qərargah: Azərbaycanda xüsusi 
karantin rejimi sentyabrın 30-dək uzadılıb

Sanitar-epidemioloji 
vəziyyətə uyğun olaraq, av-
qustun 5-dən sərt karantin re-
jiminin mövcud olduğu şəhər 
və rayonlarda, eləcə də ölkə 
üzrə bəzi məhdudiyyətlər 
aradan qaldırılmış və yumşal-
malar təmin edilib.

Azərbaycan Respublikasi 
Nazirlər Kabineti yanın-
da operativ qərargahdan 
verilən məlumatda bildi-
rilir ki, bununla bərabər, 
əldə olunmuş uğurların 
möhkəmləndirilməsi, in-
sanların həyat və sağlam-
lığının səmərəli qorunması 
məqsədilə, eləcə də dünyada 
COVID-19 pandemiyası ilə 
əlaqədar vəziyyətin hələ də 
qeyri-qənaətbəxş olduğu 
nəzərə alınaraq, Azərbaycan 
Respublikasının ərazisində 

tətbiq olunan xüsusi karantin 
rejiminin 2020-ci il 30 sent-
yabr saat 00:00-dək uzadıl-
ması qərara alınıb.

Həmçinin virusa yoluxma 
dinamikasına və mövcud 
sanitar-epidemioloji vəziyyətə 
uyğun olaraq Cəlilabad, 
Gəncə, Masallı, Mingəçevir, 
Yevlax şəhərləri və Bərdə, 
Goranboy, Göygöl, Xaçmaz, 
Salyan rayonları 2020-ci il 31 
avqust tarixdən etibarən sərt 
karantin rejimi zonasından 
çıxarılır.

Yoluxma hallarının 
yüksək olduğu Bakı, Sum-
qayıt şəhərləri və Abşe-
ron rayonunda bəzi əlavə 
məhdudiyyətlər hələ davam 
edəcək.

Ölkə üzrə muzeylərin və 
sərgi zallarının fəaliyyəti ilə 

bağlı məhdudiyyətlər aradan 
qaldırılır. 

Xüsusi karantin rejiminin 
qaydalarına riayət etməklə 
və 10 nəfərədək qruplar-
da fərdi tədris və repetitor 
xidmətlərinə icazə verilir.  

Sanitar-epidemioloji 
vəziyyət təhlil edilərək ra-
yonlararası gediş-gəlişin tam 
açılması məsələsinə təkrar 
baxılacaq.    

 Sərt karantin rejimi möv-
cud olan şəhər və rayonlar-
da həftəsonları aşağıdakı 
tarixlərdə ictimai nəqliyyat 
fəaliyyət göstərməyəcək:

5 sentyabr saat 00:00-dan 
7 sentyabr saat 06:00-dək;

12 sentyabr saat 00:00-
dan 14 sentyabr saat 06:00-
dək;

19 sentyabr saat 00:00-
dan 21 sentyabr saat 06:00-
dək;

26 sentyabr saat 00:00-
dan 28 sentyabr saat 06:00-
dək.  

Virusa yeni yoluxma hal-
larına yol verməmək üçün bir 
daha bütün vətəndaşlarımızı 
tətbiq olunmuş karantin 
rejiminin tələblərinə və tibbi-
profilaktik qaydalara riayət 
etməyə, sosial məsafə sax-
lamağa, tibbi maskalardan 
istifadə etməyə çağırırıq.

Azərbaycan vətəndaşlarının xaricdən gətirilməsi ilə bağlı gələn həftəlik 
proqramımız hazırdır, qərarlarımız da var. Bu da əsasən Azərbaycan-Rusiya 
quru sərhədi boyunca vətəndaşlarımızın ölkəyə gətirilməsi ilə bağlıdır. 

Azərbaycan Respublikasında yeni növ koro-
navirus (COVID-19) infeksiyasının yarada biləcəyi 
təhlükənin qarşısının alınması istiqamətində 
həyata keçirilən preventiv tədbirlər nəticəsində, 
eləcə də əhalinin tətbiq olunan karantin və gigi-
yena qaydalarına daha ciddi və məsuliyyətli əməl 
etməsi, dövlət-vətəndaş həmrəyliyi sayəsində 
ölkədəki sanitar-epidemioloji vəziyyət stabilləşib, 
yoluxma hallarının kəskin azalmasına nail olunub.

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 309                                                                                                                                   Bakı şəhəri, 27 avqust 2020-ci il
Azərbaycan Respublikası Nazirlər 

Kabinetinin 2002-ci il 10 may tarixli 
77 nömrəli Qərarı ilə təsdiq edilmiş 
“Evdə təhsil almaq hüququ verən 
xəstəliklərin siyahısı və evdə təhsilin 
təşkili Qaydaları”nda dəyişiklik 
edilməsi haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 

Respublikası Təhsil Nazirliyinin təklifinə 
əsasən Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər 
Kabinetinin 2002-ci il 10 may tarixli 77 
nömrəli Qərarı (Azərbaycan Respublika-
sının Qanunvericilik Toplusu, 2002, № 
5, maddə 314; 2010, № 3, maddə 264; 
2015, № 12, maddə 1581; 2020, № 2, 
maddə 216) ilə təsdiq edilmiş “Evdə 

təhsil almaq hüququ verən xəstəliklərin 
siyahısı və evdə təhsilin təşkili 
Qaydaları”nın “I. Evdə təhsil almaq 
hüququ verən xəstəliklərin Siyahısı” 
bölməsi yeni redaksiyada təsdiq edilsin 
(əlavə olunur).

Əli ƏSƏDOV  
Azərbaycan Respublikasının  

Baş Naziri

ərazisində xüsusi karantin rejiminin 
müddətinin uzadılması barədə

 “Sanitariya-epidemioloji salamatlıq 
haqqında” Azərbaycan Respublika-
sı Qanununun 25-ci maddəsinə və 
Azərbaycan Respublikası Nazirlər 
Kabinetinin 2020-ci il 28 fevral tarixli 
73-1 nömrəli Qərarı ilə təsdiq edilmiş 

“Yoluxucu, parazitar və kütləvi qeyri-
yoluxucu xəstəliklərin əmələ gəlməsi, 
yaxud yayılması təhlükəsi yarandıqda 
karantin-təşkilat, profilaktika və digər 
zəruri tədbirlərin görülməsi Qaydaları”na 
əsasən Azərbaycan Respublikasının 
Nazirlər Kabineti qərara alır:

Koronavirus (COVID-19) infeksiyası-
nın ölkə ərazisində yayılmasının, onun 

törədə biləcəyi fəsadların qarşısının 
alınması məqsədilə Azərbaycan Res-
publikasının ərazisində xüsusi karantin 
rejiminin müddəti 2020-ci il 30 sentyabr 
saat 00:00-dək uzadılsın.

Əli ƏSƏDOV  
Azərbaycan Respublikasının  

Baş Naziri

“Xüsusi karantin rejimi dövründə 

Azərbaycan Respublikasında fəaliyyət 
göstərən təhsil müəssisələrində 
tədris və təlim-tərbiyə prosesinin 
təşkili barədə

“Sanitariya-epidemioloji salamatlıq 
haqqında” Azərbaycan Respublika-
sı Qanununun 25-ci maddəsinə və 
Azərbaycan Respublikası Nazirlər 
Kabinetinin 2020-ci il 28 fevral tarixli 
73-1 nömrəli Qərarı ilə təsdiq edilmiş 
“Yoluxucu, parazitar və kütləvi qeyri-
yoluxucu xəstəliklərin əmələ gəlməsi, 
yaxud yayılması təhlükəsi yarandıqda 
karantin-təşkilat, profilaktika və digər 
zəruri tədbirlərin görülməsi Qaydaları”na 
əsasən təhsil müəssisələrində tədris və 
təlim-tərbiyə prosesini sanitar-epidemio-
loji vəziyyətə uyğun olaraq təşkil etmək 
məqsədilə Azərbaycan Respublikasının 
Nazirlər Kabineti qərara alır:

1. Azərbaycan Respublikasın-
da fəaliyyət göstərən bütün təhsil 
müəssisələrində tədris və təlim-tərbiyə 
prosesinin aşağıdakı tarixlərdən əyani 
formada təşkili təmin edilsin:

1.1. məktəbəqədər təhsil 
müəssisələrində – 2020-ci il sentyabrın 
15-dən; 

1.2. ümumi təhsil müəssisələrində:
1.2.1. ümumi təhsilin ibtidai təhsil 

səviyyəsi (I-IV siniflər) üzrə – 2020-ci il 
sentyabrın 15-dən;

1.2.2. xüsusi məktəblərdə, xüsusi 
internat məktəblərində, ümumtəhsil in-
ternat məktəblərində, inteqrasiya təlimli 
internat tipli təhsil müəssisələrində, 
inteqrasiya təlimli internat tipli gimnazi-
yalarda, valideyn himayəsindən məhrum 
uşaqlar üçün ümumtəhsil internat 
məktəblərində – 2020-ci il sentyabrın 
15-dən;

1.2.3. ümumi təhsilin məktəbəhazırlıq 
mərhələsi (5 yaş) üzrə – 2020-ci il okt-
yabrın 1-dən;

1.2.4. ümumi təhsilin ümumi orta 
təhsil səviyyəsi (V-IX siniflər) üzrə – 
2020-ci il oktyabrın 1-dən;

1.2.5. ümumi təhsilin tam orta təhsili 
səviyyəsi (X-XI siniflər) üzrə – 2020-ci il 
oktyabrın 15-dən.

1.3. peşə təhsili müəssisələrində:
1.3.1. qısamüddətli kurslar üzrə – 

2020-ci il oktyabrın 1-dən;
1.3.2. peşə təhsilinin bütün 

səviyyələri üzrə – 2020-ci il oktyabrın 
15-dən.

1.4. ali və orta ixtisas təhsili 

müəssisələrində:
1.4.1. I kurs tələbələri üçün – 2020-ci 

il oktyabrın 1-dən;
1.4.2.  II və yuxarı kurs tələbələri 

üçün siyahısı Azərbaycan Respubli-
kasının Təhsil Nazirliyi ilə razılaşdırıl-
maqla və hər bir ixtisasın xüsusiyyəti 
nəzərə alınmaqla təhsil müəssisələrinin 
müəyyən etdiyi ixtisaslar üzrə – 2020-ci 
il oktyabrın 15-dən.

1.5. uşaq musiqi, incəsənət və 
rəssamlıq məktəblərində yaş qrupların-
dan və siniflərdən asılı olaraq bu Qərarın 
1.2-ci bəndində göstərilən tarixlərdə. 

2. Bu Qərarın 1.2.3–1.2.5-ci, 1.3.1-
ci, 1.3.2-ci, 1.4.2-ci yarımbəndlərində 
və 1.5-ci bəndində nəzərdə tutulan 
təhsil müəssisələrində, habelə “Təhsil 
haqqında” Azərbaycan Respublikası 
Qanununda nəzərdə tutulan digər təhsil 
müəssisələrində əyani formada təhsil 
bərpa olunanadək 2020-ci il sentyabrın 
15-dən tədris və təlim-tərbiyə prosesinin 
distant (məsafədən) formada təşkili təmin 
edilsin. 

3. Nəzərə alınsın ki, Azərbaycan 
Respublikasının bütün ərazisində və 
ya ayrı-ayrı inzibati ərazi vahidlərinin 
ərazisində sanitar-epidemioloji vəziyyətin 
əhalinin sağlamlığına təhlükə yaratma-
dığı barədə müvafiq olaraq Azərbaycan 
Respublikasının Baş dövlət sanitariya 
həkiminin və ya Azərbaycan Respub-
likası Səhiyyə Nazirliyinin gigiyena və 
epidemiologiya mərkəzlərinin müvafiq 
rəyi olduğu halda, təhsil müəssisələrində 
tədris və təlim-tərbiyə prosesinin əyani 
formada aparılması bu Qərarla müəyyən 
edilən tarixlərdən əvvəl bərpa edilə bilər.

4. Azərbaycan Respublikasının 
Təhsil Nazirliyi, Azərbaycan Res-
publikasının Mədəniyyət Nazirliyi və 
Azərbaycan Respublikasının Səhiyyə 
Nazirliyi xüsusi karantin rejimi dövründə 
Azərbaycan Respublikasında təhsil 
müəssisələrində tədris və təlim-tərbiyə 
prosesinin təşkilinin müvəqqəti Qayda-
larını 10 (on) gün müddətində hazırlayıb 
Azərbaycan Respublikasının Nazirlər 
Kabinetinə təqdim etsinlər. 

5. Azərbaycan Respublikasının 
Təhsil Nazirliyi, tabeliyində təhsil 
müəssisələri olan digər icra hakimiyyəti 
orqanları və dövlət mülkiyyətində olan və 
ya paylarının (səhmlərinin) nəzarət zərfi 
dövlətə məxsus olan hüquqi şəxslər və 
özəl təhsil müəssisələrinin təsisçiləri:

5.1. təhsil müəssisələrində tibbi-
profilaktik, dezinfeksiyaedici və digər 

qabaqlayıcı tədbirləri mütəmadi davam 
etsinlər;

5.2. təhsil müəssisələrinə buraxılış 
rejiminin sanitar-epidemioloji tələblər 
nəzərə alınmaqla təşkilini təmin etsinlər;

5.3. təhsilalanların sıxlığı yüksək olan 
təhsil müəssisələrində siniflərin/qrupların 
yarımqruplara bölünməsi, yaş qrupları/
kursları üzrə dərs və dərsdənkənar 
məşğələlərdə növbəlilik rejiminin 
tətbiqi, dərs/məşğələ otaqlarında sosial 
məsafənin gözlənilməsi, dərs/təlim və 
dərsdənkənar/praktiki məşğələ saatla-
rının və dərslərarası/məşğələlərarası 
fasilələrin diferensiallaşdırılması və opti-
mallaşdırılması, habelə təhsilverənlərin 
yaşına və sağlamlıq vəziyyətinə görə 
“COVİD-19” xəstəliyinə yoluxma ris-
kinin yüksək olmasından asılı olaraq 
təlim və tədris prosesinə cəlb edilməsi 
məsələlərini təlimin və tədrisin təşkili 
zamanı nəzərə alsınlar;

5.4. hava-damcı yolu ilə keçən 
yoluxucu xəstəliklərin əmələ gəlməsi, 
yaxud yayılması təhlükəsi yarandı-
ğı zaman Azərbaycan Respublikası 
Nazirlər Kabinetinin 2020-ci il 1 may 
tarixli 161 nömrəli Qərarı ilə təsdiq 
edilmiş “Azərbaycan Respublikasının 
ərazisində hava-damcı yolu ilə keçən 
yoluxucu xəstəliklər zamanı karantin 
nəzarətinə götürülmə və təcrid olunma 
Qaydaları”na uyğun tədbirlər görsünlər 
və müvafiq inzibati ərazi vahidinin 
ərazisində sanitar-epidemioloji vəziyyətin 
əhalinin sağlamlığına təhlükə yaratdığı 
barədə Azərbaycan Respublikasının 
Səhiyyə Nazirliyinin gigiyena və epide-
miologiya mərkəzlərinin rəyi əsasında 
Azərbaycan Respublikasının Təhsil 
Nazirliyini məlumatlandırmaqla təhsil 
müəssisəsinin və ya ayrı-ayrı siniflərin 
(qrupların) fəaliyyətinin dayandırılması 
barədə qərar qəbul etsinlər;

5.5. bu Qərarın qüvvədə ol-
duğu müddətdə təhsilalanların və 
təhsilverənlərin iştirakı ilə tədris 
prosesindən kənar kütləvi tədbirlərin 
keçirilməsini təxirə salsınlar;

5.6. bu Qərarın icrası ilə bağlı digər 
zəruri tədbirlərin görülməsini təmin 
etsinlər.

6. Bu Qərar 2020-ci il noyabrın 2-dək 
qüvvədədir.

Əli ƏSƏDOV  
Azərbaycan Respublikasının  

Baş Naziri

Kabinetinin “Bakı, Sumqayıt, Gəncə, 
Yevlax, Masallı, Cəlilabad, Mingəçevir 
şəhərlərinin və Abşeron, Bərdə, Salyan, 
Xaçmaz, Goranboy, Göygöl rayonları-
nın ərazisində xüsusi karantin rejiminin 
sərtləşdirilməsi ilə bağlı əlavə tədbirlər 
barədə” 2020-ci il 19 iyun tarixli 208 
nömrəli, “Xüsusi karantin rejimi ilə 
bağlı əlavə tədbirlər barədə” 2020-ci il 
16 may tarixli 178 nömrəli və “Xüsusi 
karantin rejiminin sərtləşdirilməsi ilə 
bağlı əlavə tədbirlər barədə” 2020-ci il 
3 iyul tarixli 236  nömrəli qərarlarında 
dəyişiklik edilməsi haqqında 

  
“Sanitariya-epidemioloji salamatlıq 

haqqında” Azərbaycan Respublikası Qa-
nununun 25-ci maddəsinə və Azərbaycan 
Respublikası Nazirlər Kabinetinin 2020-
ci il 28 fevral tarixli 73-1 nömrəli Qərarı 
ilə təsdiq edilmiş “Yoluxucu, parazitar 
və kütləvi qeyri-yoluxucu xəstəliklərin 
əmələ gəlməsi, yaxud yayılması təhlükəsi 
yarandıqda karantin-təşkilat, profilakti-
ka və digər zəruri tədbirlərin görülməsi 
Qaydaları”na əsasən Azərbaycan Respub-
likasının Nazirlər Kabineti qərara alır:

1. “Bakı, Sumqayıt, Gəncə, Yevlax, 
Masallı, Cəlilabad, Mingəçevir şəhərlərinin 
və Abşeron, Bərdə, Salyan, Xaçmaz, 
Goranboy, Göygöl rayonlarının ərazisində 
xüsusi karantin rejiminin sərtləşdirilməsi ilə 
bağlı əlavə tədbirlər barədə” Azərbaycan 
Respublikası Nazirlər Kabinetinin 2020-
ci il 19 iyun tarixli 208 nömrəli Qərarında 
aşağıdakı dəyişikliklər edilsin:

1.1. adında və 1.2-ci bənddə  “Bakı, 

Sumqayıt, Gəncə, Yevlax, Masallı, 
Cəlilabad, Mingəçevir şəhərlərinin və Ab-
şeron, Bərdə, Salyan, Xaçmaz, Goranboy, 
Göygöl rayonlarının” sözləri “Bakı, Sum-
qayıt şəhərlərinin və Abşeron rayonunun” 
sözləri ilə əvəz edilsin;

1.2. 1-ci hissədə “Bakı, Sumqa-
yıt, Gəncə, Yevlax, Masallı, Cəlilabad, 
Mingəçevir şəhərlərinin və Abşeron, 
Bərdə, Salyan, Xaçmaz, Goranboy, Göy-
göl rayonlarının” sözləri “Bakı, Sumqayıt 
şəhərlərinin və Abşeron rayonunun” 
sözləri ilə, “31 avqust saat 06:00-dək” 
sözləri “30 sentyabr saat 00:00-dək” 
sözləri ilə əvəz edilsin;

1.3.  1.1.3-cü yarımbənd ləğv edilsin;
1.4. həmin Qərara əlavə -  

“Fəaliyyətinə icazə verilən sahələr” üzrə: 
1.4.1. 6.10-cu bəndin sonunda nöqtə 

işarəsi nöqtəli vergül işarəsi ilə əvəz edil-
sin və aşağıdakı məzmunda  6.11-ci bənd 
əlavə edilsin:

“6.11. fərdi, qrup halında tədris və re-
petitor xidmətləri (10 nəfərdən artıq şəxsin 
iştirakı ilə keçirilən məşğələlər istisna 
olmaqla).”;

1.4.2. aşağıdakı məzmunda 12-ci 
hissə əlavə edilsin:

“12. Muzey və sərgi zallarının 
fəaliyyəti.”.

2. “Xüsusi karantin rejimi ilə bağlı əlavə 
tədbirlər barədə” Azərbaycan Respublikası 
Nazirlər Kabinetinin 2020-ci il 16 may ta-
rixli 178 nömrəli Qərarının 1-ci hissəsində 
aşağıdakı dəyişikliklər edilsin:

2.1. mətnində “31 avqust” sözləri “30 
sentyabr” sözləri ilə əvəz edilsin;

2.2. 1.9-cu bənd ləğv edilsin.

3. “Xüsusi karantin rejiminin 
sərtləşdirilməsi ilə bağlı əlavə tədbirlər 
barədə” Azərbaycan Respublikası Nazirlər 
Kabinetinin  2020-ci il 3 iyul tarixli 236 
nömrəli  Qərarının 2-ci hissəsində aşağı-
dakı dəyişikliklər edilsin:

3.1. mətnində “Bakı, Sumqayıt, Gəncə, 
Yevlax, Masallı, Cəlilabad, Mingəçevir 
şəhərlərinin və Abşeron, Bərdə, Salyan, 
Xaçmaz, Goranboy, Göygöl rayonlarının” 
sözləri “Bakı, Sumqayıt şəhərlərinin və Ab-
şeron rayonunun” sözləri ilə əvəz edilsin; 

3.2. 2.1-ci bənd aşağıdakı redaksiyada 
verilsin;

“2.1. 2020-ci il 5 sentyabr saat 00:00-
dan 2020-ci il 7 sentyabr saat 06:00-dək, 
2020-ci il 12 sentyabr saat 00:00-dan 
2020-ci il 14 sentyabr saat 06:00-dək, 
2020-ci il 19 sentyabr saat 00:00-dan 
2020-ci il 21 sentyabr saat 06:00-dək, 
2020-ci il 26 sentyabr saat 00:00-dan 
2020-ci il 28 sentyabr saat 06:00-dək icti-
mai nəqliyyatın hərəkəti dayandırılır;”;

3.3. 2.2-ci bənddə “31 avqust” sözləri 
“15 sentyabr” sözləri ilə əvəz edilsin.

 4. Müəyyən edilsin ki, bu Qərara 
əsasən fəaliyyətinə icazə verilən sahələrin 
fəaliyyəti mövcud qaydalara, sanitariya 
normalarına və metodiki göstərişlərin 
tələblərinə uyğun təşkil olunur.

5. Bu Qərar 2020-ci il 31 avqust saat 
06:00-dan qüvvəyə minir.

Əli ƏSƏDOV  
Azərbaycan Respublikasının  

Baş Naziri

Hikmət Hacıyevin Ermənistanın yeni Milli 
Təhlükəsizlik Strategiyası ilə bağlı açıqlaması 

“Diplomat in Spain” portalında dərc edilib

Məqalədə Ermənistanın yeni Milli 
Təhlükəsizlik Strategiyasının şovi-
nizm, ksenofobiya və irqçiliyi, faşist 
Qaregin Njdenin ideologiyasını təbliğ 
etdiyi, bunun bariz nümunəsi olaraq 
Ermənistanın Azərbaycan xalqına 
qarşı terrorçuluq siyasəti həyata 
keçirdiyi, ölkəmizə məxsus qədim 
tarixi və dini abidələrin dağıdıldığı 
qeyd olunur.

Xüsusi olaraq vurğulanır ki, 
strategiyada Ermənistan-Azərbaycan 
Dağlıq Qarabağ münaqişəsinə 
dair saxtalaşdırılmış faktlara və 
arqumentlərə əsaslanan istinadlar 
beynəlxalq ictimaiyyətin diqqətini 
münaqişə ilə bağlı reallıqlardan ya-
yındırmaq məqsədi güdür. Məqalədə 
Azərbaycan Respublikasının Dağlıq 
Qarabağ bölgəsinin və ətraf yeddi ra-
yonunun Ermənistan silahlı qüvvələri 
tərəfindən işğal olunduğu, Ermənistan 
tərəfindən azərbaycanlılara qarşı 
soyqırımı, etnik təmizləmə, müharibə 
cinayətlərinin törədildiyi diqqətə çatdı-

rılır.
Qeyd olunur ki, BMT Təhlükəsizlik 

Şurası tərəfindən qəbul edilmiş 
dörd qətnamədə Ermənistan silahlı 

qüvvələrinin işğal edilmiş Azərbaycan 
ərazilərindən dərhal, tam və qeyd-
şərtsiz çıxarılması tələb olunur, lakin 
qətnamələr bu günədək Ermənistan 
tərəfindən icra edilməyib. Ermənistanın 
işğal olunmuş Azərbaycan ərazilərində 
qanunsuz iqtisadi və digər fəaliyyətlər 
həyata keçirməsi, o cümlədən qeyri-qa-
nuni məskunlaşdırma siyasəti aparması, 

təmas xəttində və Ermənistan-
Azərbaycan dövlət sərhədində 
hərbi təxribatlar törətməsi, məqsədli 
şəkildə mülki əhalini və obyektləri 
hədəfə alması Ermənistan tərəfinin 
münaqişə ilə bağlı danışıqlarda 
maraqlı olmamasının, süni şəkildə 
status-kvonu saxlamaq və işğal fak-
tını möhkəmləndirmək cəhdlərinin 
bariz təzahürüdür.

Məqalədə Ermənistanın işğal 
faktını xalqların öz müqəddəratını 
təyinetmə prinsipi ilə ört-basdır 
etməyə çalışdığı qeyd olunaraq, 
Azərbaycan Respublikasının Prezi-
denti İlham Əliyevin qeyd etdiyi kimi, 
Azərbaycanın ərazi bütövlüyünün 
heç vaxt danışıqlar mövzusu olma-
yacağı, Azərbaycan torpaqlarında 
ikinci erməni dövlətinin yaradılması-
na imkan verilməyəcəyi vurğulanır.

Nigar CƏFƏRLI,  AZƏRTAC-ın  
xüsusi müxbiri

Madrid

Ispaniyanın geniş oxuyucu auditoriyasına malik “Diplomat in 
Spain” elektron portalında Azərbaycan Respublikası Preziden-
tinin köməkçisi – Prezident Administrasiyasının xarici siyasət 
məsələləri şöbəsinin müdiri Hikmət Hacıyevin Ermənistanın yeni 
Milli Təhlükəsizlik Strategiyası ilə bağlı müsahibəsi əsasında geniş 
məqalə dərc edilib.

Qeyd: Qərara edilmiş əlavələrin tam mətni ilə  
www.nk.gov.az və www.xalqqazeti.com saytlarında tanış ola bilərsiniz.

